ტურისტული კლუბი „ტრულაილა ტური“ 
კვლავ გთავაზობთ დაუვიწყარ მოგზაურობას - 
ერთდღიანი ტური ბორჯომის ხეობაში

მოგზაურობის თითქმის შეთანხმებული თარიღი - 8 ივნისი
შეხვედრისა და გასვლის ადგილი - რა თქმა უნდა, მშობლიური სამინისტროს -2 სართული.
გასვლის დრო - იდეაში 8 საათი, მაგრამ რეალობაში - 8:30
უკან დაბრუნება - იმავე დღეს (საათი უცნობია)
სავარაუდო ტემპერატურა - დღისით - 190C, ღამით - 80C, დაუბერავს სუსტი ქარი
მოსანახულებელი ადგილები - ტურისტული გეგმა-გრაფიკი - თბილისიდან მივემართებით ბორჯომის ხეობისკენ. პირველ რიგში მოვინახულებთ მწვანე მონასტერს იგივე ჩითახევის წმინდა გიორგის მამათა მონასტერს, რომელიც გახლავთ IX საუკუნის ძეგლი (დრო - 2 სთ.27 წთ).  მეცნიერთა ნაწილის აზრით მონასტერი წმ. გრიგოლ ხანძთელის მოწაფეების აშენებულია. XVI საუკუნეში შაჰ-თამაზის შემოსევების დროს, მონასტერი დაურბევიათ, ბერები უწამებიათ და დაუხოცავთ. XX საუკუნის 80-იან წლებში ტაძარს რესტავრაცია ჩაუტარდა, 2002 წელს კი მამათა მონასტერი აღდგა. ამ მშვენიერი ადგილის მონახულებისა და ფოტოების გადაღების შემდეგ გავემგზავრებით საფარის მონასტრისკენ (დრო - 1სთ.30 წთ.). 
საფარის მონასტერი შუა საუკუნეების ქართული ძეგლია. ადრე სამცხის მფლობელ ჯაყელთა ერთ-ერთი რეზიდენცია ყოფილა. დაარსებულია არაუგვიანეს X საუკუნისა. საფარის მონასტრის მონახულების შემდეგ ჩვენი თავგადასავალი გრძელდება რესტორანში. 
ტურის ღირებულება - 50 ლარი. + ჯიბეში 20 ლარი 
[bookmark: _GoBack]ფასი ითვალისწინებს - ტრანსპორტირებას კომფორტული მიკროავტობუსით, გეგმა-გრაფიკით გათვალისწინებული ღირშესანიშნაობების მონახულებას, გემრიელობებს და გართობას. 
მენიუ - გზაში ტრადიციული მსუბუქი ლანჩ-მენიუ, სასმელი - ულევი. 
სავალდებულო მოთხოვნები უცვლელია -  ვინც დალევს - შეირგოს! მეორე დღეს, შეთანხმების გარეშე, სოციალურ ქსელში ფოტოები არ იტვირთება! 
გაითვალისწინეთ! 
უნდა გეცვათ მოსახერხებელი სალაშქრო ფეხსაცმელი, ტანსაცმელი, თან უნდა გქონდეთ საწვიმარი ან/და გამოსაცვლელი ტანსაცმელ-ფეხსაცმელი (უცებ წვიმა რომ მოვიდეს და დასველდეთ), მზისგან/სიცივისგან დამცავი საშულებები, სათვალე (შესაძლებელია არაბრენდული), ქუდი და რა ვიცი კიდე რასაც მოიფიქრებთ
P.S  მსურველთა მობილიზებას უზრუნველყოფს და  ფულს აგროვებს -  ტურ-კოორდინატორი ნინა (მე-5 სართულზე, ოთახი 507).
P.S.S  რესტორნის მენიუსთან დაკავშირებული საკითხების, ასევე სხვა დეტალების შესახებ შეგიძლიათ მიმართოთ ტურ-კოორდინატორს. 
